
Fundur Mýdeildar í Félagsborg, Hrafnagili þann 23. janúar 2024 

Mættar: Hrafnhildur, Ásdís, Dagný,  Guðný, Gunnhildur, Jóhanna Dögg, Jónína, Katrín 
Fjóla, Kristín Írene. Magnea, Ólöf Inga, Petrea, Ragnheiður,  Sigrún Birna, Sigrún Helga 
(sem ritar fundargerð).  

Nefnd fundarins skipa: Anna, Ásdís og Hrafnhildur  

Gestur í kvöld er: Sigríður Gunnarsdóttir  

Dagskrá fundarins: 

Kristín Írene kveikir á kertunum og býður konur velkomnar. Þar sem inntaka er í kvöld 
biður hún konur að taka einn kynningarhring til að kynna sig fyrir nýjum konum. Að því 
loknu gefur hún nefnd kvöldsins orðið. 

Anna tekur við og kynnir fyrir okkur dagskrá kvöldsins.  

Í upphafi er snæddur kvöldverður. Á boðstólnum er græn grænmetissúpa, með brokkolíi, 
grænum baunum og blaðlauk og með henni nýbakað brauð og þeytt smjör.  

Eftir að konur hafa gætt sér á dásemdunum er inntaka nýrra félaga. Í kvöld er innsetning 
tveggja kvenna, Dóróþeu Reimarsdóttir og Hrafnhildar Guðjónsdóttur. Kristín Írene 
formaður stjórnar innsetningunni. Fundurinn býður þær báðar velkomnar í deildina 
okkar og hlökkum við til samveru með þeim.  

Orð/tónar til umhugsunar.  

Ásdís Arnardóttir er tónlistarkennari og er að ljúka lokaáfanga í Suzuki kennslufræðum. 
Hún ætlar að  spila fyrir okkur tónverk á selló sem er valverkefni hennar í því námi.  
Tónverkið heitir „dialogo - samtal“ og er eftir ungverska tónskáldið György Ligeti. Það er 
dásamlega vel spilað af Ásdísi.  

Eftir það var boðið upp á hráköku og kaffi. 

Í lok fundar sagði Gunnhildur okkur frá dásamlegri upplifun sem hún ásamt öðrum 
starfsmönnum Dalvíkurskóla fengu að reyna í dag þegar boðið var upp á gongslökun eftir 
kennslu. Eftir það var komið að bókagetrauninni, en það er venjan að gera í janúar ár 
hvert. Á þá að reyna að finna út bókatitla út frá myndum og eru titlarnir í Bókatíðindum ár 
hvert undir.  Í lokin bauð hún upp á aðra getraun þar sem spurt var um staði á Íslandi.  

Að þessu lokni sleit Kristín Írene formaður fundi, slökkti á kertunum og minnti konur á 
næsta fund sem er 19. febrúar. Hún þakkaði fyrir samveruna og bað konur að fara 
varlega heim.   


